
Olupapula olw’okubiri  
Essaawa bbiri n’ekitundu(2½)



EBIGOBERERWA:
Olupapula luno lulimu ebitundu bisatu:A, B ne C.
Ddamu ebibuuzo bitaano (5) awamu
Ddamu ebibuuzo byonna mu kitundu A ne B.
Mu kitundu C ddamu ebibuuzo bisatu (3)byokka.







EKITUNDU A
1.	Soma ekitundu ekikuweereddwa n’oluvannyuma oddemu ebibuuzo ku nkomerero yaakyo.		
Katikkiro ye mukungu  asooka mu baami ba Kabaka bonna ab’ebweru. Ekigambo “katikkiro” kyafaananyizibwa ng’ekitikkiro ky’enju. Ekitikkiro ky’enju kiba ku ntikko yaayo waggulu. Mu nju munda mwe muba abantu ababikkibwa enju n’ekitikkiro kyayo. Ne Katikkiro bw’atyo bw’akuuma Kabaka era ky’ava ayitibwa “Katikkiro” kubanga ye y’atuukirwako. 
Okuva edda n’okutuuka kati, abaami ba Kabaka bonna ab’ebweru w’Olubiri lwe abaagala okulaba Kabaka basooka kulaba Katikkiro, ye n’alyoka abatuusa ku Kabaka. Abaamasaza baakwatirwanga ddala etteeka lino, ery’obuteeyitiriza kulaba Kabaka nga Katikkiro tategedde.
Mu bigambo by’okulamula Obuganda, obuyinza bwa Kabaka, kyenkana bwonna, Katikkiro y’abeera nabwo. Kabaka bw’aba alonze Katikkiro we omuggya ky’ava amukwasa Omuggo gw’Obwakatikkiro oguyitibwa “Ddamula” oba “Mbagambira” n’amugamba nti:
	“Twala Ddamula ono, ogende onnamulireko Obuganda obw’ebweru”.
Katikkiro bw’amala okukwata Ddamula tafukamira kweyanza akyuka bukyusi n’agenda e Butikkiro ne Ddamula. Ekyo kye kitegeeza nti Kabaka bw’akwasa Katikkiro Ddamula, aba amuweeredde ddala obuyinza bwe abukozese mu kulamula abantu be. Olwekyo Katikkiro taziyizibwa kulaba Kabaka wonna w’abeera. Akabi bwe katuuka ku Kabaka, Obuganda busooka kuvunaana Katikkiro abunnyonnyole. Ebigambo ebifa ebweru w’Olubiri lwa Kabaka byonna mu Buganda, bituukira ku Katikkiro. Ye y’abituusa ku Kabaka. Eyo ye nsonga Katikkiro w’e Buganda ky’ava ayitibwa Kabaka ow’ebweru.
Omulangira bw’aba asikira Obwakabaka Kasujja Lubinga amuleeta eri Katikkiro, Katikkiro n’amwoleka Obuganda nga bw’agamba nti: 
“Ono ye Kabaka wammwe, mumuwuliranga, mumuwanga ekitiibwa, mumugonderanga ”.
Katikkiro era ayitibwa “Kamalabyonna”. Ssekabaka Ssuuna II ye yatuuma Katikkiro we Kayiira erinnya eryo, nga Kayiira amaze okuwangula Busoga mu lutabaalo oluyitibwa olw’omu Bigo.
Katikkiro y’alamula emisango gy’Abaganda gyonna egy’Ebika. Emisango egyo agiramula mu linnya lya Kabaka.
Obwakatikkiro bwa dda nnyo mu Bwakabaka bw’e Buganda. Kakulukuku Owolugave eyali Katikkiro wa Ssekabaka Kintu e Nnono ye Katikkiro wa Buganda omubereberye. Ate akyasembyeyo ye Katikkiro Charles Peter Mayiga ow’omulembe Omutebi era emirembe egiriddako gwe giryogerako nga Katikkiro ow’ettoffaali, ow’obwerufu, ow’okusoosowaza ensonga za Buganda era ow’okuzza Buganda ku ntikko. Bakatikkiro abalala abaweererezzaako ku mulembe Omutebi mwe muli Owek. Joseph Mulwannyamuli Ssemwogerere, Owek. Dan Muliika, Owek. Ambassador Ssendawula n’Owek. J.B Walusimbi.
Okuva edda n’edda ekisaakaate kya Katikkiro kiba kumpi awo mu maaso g’Olubiri lwa Kabaka. Oluusi Katikkiro kyebava bamwogerako nti Owomumbuga.
Eŋŋoma ya Katikkiro evuga nti “Sirukoma ndulombojja olw’e Busongola”. Eŋŋoma eyo Katikkiro Mukasa ye yagitandika ng’avudde mu lutabaalo lw’e Busongola Ssekabaka Muteesa I lwe yamugabamu. Eŋŋoma ya Katikkiro yavuganga n’omubala omulala nti: “Wujju - Nkokoto”.   
Ebibuuzo.
	(a)	Nyonnyola obukulu bwa Katikkiro nga bwe bulambikiddwa mu kitundu ky’osomye.                                                    (obubonero 06)
	(b)	Menya amannya ga Katikkiro amalala.                          (obubonero 04)
(c)	Simbuliza ebigambo bya Kabaka ng’omuwandiisi bw’abiraze mu kitundu ky’osomye.                                                        (obubonero 03)
	(d)	Bintu ki Katikkiro aliko bye yettanira?                          (obubobero 03)
(e)	Nyonnyola amakulu g’ebigambo bino nga bwe bikozeseddwa mu kitundu ky’osomye:                                                        (obubonero 05)
		(i)	e Butikkiro 
		(ii)	n’amwoleka
		(iii)	emirembe
		(iv)	n’omubala
		(v)	Ssekabakass
Mu bibuuzo ebiddako (f, g, h ne i ) londako eky’okuddamu ekisingako obutuufu.                                                (obubonero 4)
	(f)	Erinnya Katikkiro lisibuka ku: 
		(i)	Charles Peter Mayiga
		(ii)	mukungu
		(iii)	Kabaka 
		(iv)	nju
	(g)	Kabaka akwasa Katikkiro omuggo Ddamula:
		(i)	akube Abaganda abajeemu
		(ii)	agumuterekere
		(iii)	ng’akabonero ak’obuyinza
		(iv)	agutambuze
	(h)	Erinnya eritagya mu gasigadde lye:
		(i)	Kakulukuku
		(ii)	Mulwanyammuli
		(iii)	Muliika
		(iv)	Walusimbi
	(i)	Omutwe ogutuukira ku kitundu ky’osomye gwe: 
		(i)	Katikkiro Mayiga
		(ii)	Katikkiro
		(iii)	Obwakabaka
		(iv)	abaami ba Kabaka
EKITUNDU B
Kola nnamba 2(a) ne 2(b)
2.	(a)	Maliriza engero zino wammanga.                                  (obubonero 10)
		(i)	Erwanira obuko…………………………………………………
		(ii)	……………………………………………………. tekuterekera.
		(iii)	Gwala mubisi ……………………………………………….......
		(iv)	Ow’ekibuga ……………………………………………………..
		(v)	Mazzi masabe …………………………………………………
		(vi)	……………………………………….kyesiga mumwa mugumu
		(vii)	………………………………………………………..atuma asa
		(viii)	Atuma omukulu ………………………………………………...
		(ix)	………………………………………..ng’omwana abba nnyina.
		(x)	…………………………………………………....gwe gunyuma
	(b)	Makulu ki agali mu ngero zino?                                    (obubonero 05)
		(i)	K’ezaala k’ekomberera
		(ii)	Gava mu kulya
		(iii)	Atabyetisse tamanya buzito bwabyo.
		(iv)	Omuyonjo omutono gukyamya enkoko ekyensuti
		(v)	Aganaanyuma tegalinda ŋŋoma

EKITUNDU C
Ddamu ebibuuzo bisatu (3) ng’obiggya mu butabo obw’enjawulo. Toddamu bibuuzo bisukka kimu ku buli katabo
PHOEBE MUKASA:  Jjangu Tutontome
Kola nnamba 3(a) oba 3(b)
3.	(a)	Soma ekitontome kino n’oluvannyuma oddemu ebibuuzo ku 				nkomerero yaakyo
ENZIKIZA
Enzikiza ng’ekutte n’ekamala!
Obudde nga buzibye ne buzimula!
Tolaba eggulumu, tolaba enkonge,
Wamma ggwe buleese mineene.

Enzikiza eneeba etya olwaleero!
Etaamye bugo olwaleero lwa njawulo!
Tolaba ekikko, tolaba ekisolo ekyo.
Byonna ebyo bireeta entiisa!

Enzikiza ng’etiisa n’ekamala!
Ereeta eby’emoola, ebyeginga,
Tolaba kkapa, bwefuuka eddubu,
Byonna ebyo bireetebwa lwa nzikiza.

Enzikiza emwa n’omutwe bannange,
Esusuukiriza olususu n’ekamala,
Tolaba enkonge bw’efuuka eggunju,
Enzikiza ebigejjesa n’ekamala!

Bw’otambula ekiro okw’enzikiza,
Owulira eswagiro ezigoberera,
Wulira empewo bw’ering’ensolo,
Enzikiza ekuleetera ebyekango!

Bw’otambula obubi okw’enzikiza,
Olinnya ku ssota ng’oliyita akati,
Owulira omutima, bwe gutundugga,
Anti buli kimu kikutiisa!

Bw’otunuulira ku ggulu okw’enzikiza,
Olaba eggulu nga kkalavu,
Galabe amale, bwe geekuluumulula,
Emunyeenye nazo zeemoola.

Okumanya obubi bw’enzikiza,
Otomera omuti nga tolaba kkubo,
Anti emmeeme, ekutyemuukirira!
Akatuuyo nako keesomba obuti.

Agakozi g’obubi okw’enzikiza,
Gateega ku kkubo nga galinda nnyini,
Gaduma nnyini, nga gapaala nnyini,
Owange enzikiza esomboola!
Ebibuuzo.
(i)	Lwaki omutontomi akozesezza obubonero obwenjawulo. 											     (obubonero 04)
(ii)	Omutontomi azimbye atya sitanza mu kitontome kye. 											     (obubonero 08)
(iii)	Leeta olunyiriri olwoleka nti embeera omutontomi 					gy’ayogerako esusse ku ya bulijjo.           	     (obubonero 02)
(iv)	Bubaka ki obuli mu lunyiriri luno? “Tolaba kkapa, bwefuuka 			eddubu”? 						     (obubonero 02)
(v)	Nyonnyola amakulu gebigambo bino.                 (obubonero 04)
		-	mineene
		-	zeemoola
		-	emwa
		-	kkalavu
Oba
(b)	Nga weeyambisa ebitontome ebyenjawulo nyonnyola engeri obukugu bwa Phoebe Mukasa ng’omusomesa gye bweyolekera mu bitontome bye.								      (obubonero 20)

F. MASAGAZI NE BANNE: Balya n’enseekeezi
Kola 4(a) oba 4(b)
4.	(a)	Soma ekitontome kino n’oluvannyuma oddemu ebibuuzo ku 				nkomerero yaakyo
ENTUUYO ZANZE
		Abantu ba kuno bazibu!
		Bwe nnasenga mu lusaka
		Ne nkolerera mbeewo
		Nga batunuulira erijega
		Ne banyoomereza omuzzi
		Nga bampita omuzzi
		Omuzzi wa kuno omuzibu
		Abantu ba kuno bazibu!

		Nalikwata ne ndisa!
		Ne ntemaatema essagazi
		Nga ntemaatema ogubira
		Mu ttoggo ne ddumbi
		Nga ndisaayira nsonga
		Ntunuleko ng’omuntu
		Babeerewo ab’ewange.

		Natemaatema ebibibi
		Nga mbibyala nzikiza
		Nga simanyi bano abaliwo
		Abantu ba kuno abalabe
		Nti batunuulira ebijja
		Ebibala mu nzikiza
		Ne bibanyiiriza obusa!
		Olwokubala kwe bibaze.

		Enkenene n’amatovu,
		Ssigga n’ensanafu,
		Nga tusala n’emmambya,
		Entulume ne ttimba,
		Ebiwuugulu ebiwuugula
		Ebinyonyi ebikontola,
		Nga tufuuse ba mukago,
		Nga ntemaatema ogubira

		Byayeraayera amangu
		Olw’amagezi n’obutaweera
		Obukozi obw’ensonga.
		Ensukusa ne zibuna entembo.
		Eminnandi ne gibuna oluggya,
		Ne ngiyaliirira emmanju,
		Nga batunuulira ebiweze,
		Nga bakuumulula essungu,
		Eritalina nsonga!

		Ne batuumatuuma essungu
		Essungu ery’obujega, obussi.
		Ery’okuyaza eby’ennimiro.
		Ne batandika okulingiriza.
		Okulojja bwe ndiweza,
		Eriyeza bino ebizze!
		Eby’okulya ne bye ntunda!

		Baakola kimu ekizibu
		Olw’obujega obujjudde
		Ne bakwebera ezzikiza
		Batemeeteme zino ensukusa
		Okuziranga ebyawongo
		Ne bagisiiga eminnandi
		Giremerere okubala
		Olw’omutima ogw’ekikopi!

		Entuuyo zange ezo,
		Ne muzisasuza essungu!
		Ne muziweerera ejjoogo!
		Olw’obukozi bwe mbalaze?
		Mulimba mwandirese,
		Ne mukolaakola ebyammwe
		Ne muweza mpola ebingi.

		Amagezi ge nkozesa,
		Sandibammye nandirese,
		Ne mugafunako nammwe,
		Ne mulaalisa ebyammwe
		Ne liyogaayoga eggwanga
		Ne tusasulwa obukozi,
		Nga tweyagalira ebyaffe.

		Bakula batya abantu?
		Bikula bitya ebyalo?
		Agabuga n’ebibuga.
		Likula litya eggwanga?
		Nga mulina enkwe ezo!
		Ezitulobera okwegatta.

		Musaleesale ag’obwongo,
		Mutebenkeze ebyalo,
		Mulekere enkwe zammwe,
		Musasuulire entuuyo,
		Entuuyo za baana abakoze.  
Ebibuuzo 
		(i)	Ani atontoma mu kitontome kino?                      (obubonero 02)
		(ii)	Lulimi ki omutontomi lw’atontomamu?              (obubonero 02)
		(iii)	Omutontomi asengese atya ekitontome kye?      (obubonero 08)
		(iv)	Ntanda ki omutontomi gy’asibirira abo aboogerwako mu kitontome?    (obubonero 04)                                                 
		(v)	Ebigambo bino bitegeezaaki?                              (obubonero 04)
			- 	ttogo 
			-	ndiweza
			-	eby’ennimiro
			-	ddumbi	
Oba
	(b)	Masagazi ne bawandiisi banne booleka okusiima kwabwe eri abo abakola ebirungi ate n’okwanika abakozi b’ebibi. Weesigame ku bitontome ebyenjawulo okakase ekyo.                (obubonero 20)

WYCLIFFE KIYINGI: Gw’osussa Emmwanyi
Kola nnamba 5(a) oba 5(b)
5.	(a)	“………………………………………. Nzija ensi tekomye awo kutwawukanya, nze nkutte Kiganda ye munnange akutte Kizungu …….. ekizungu nno ekisinga ne kye nnasoma…………………..”
		(i)	Ani ayogera ebigambo ebyo.                               (obubonero 02)
		(ii)	Abigamba ani?                                                     (obubonero 02)
		(iii)	Munne ki gw’ayogerako?                                    (obubonero 02)
		(iv)	Nyonnyola engeri omwogezi gye yakwatamu ekiganda ne 				gw’ayogerako egeri gye yakwatamu ekizungu.   (obubonero 14)
Oba
	(b)	“Musanvu ogwekutte ………. Nkutte ne ku mumwa ne nneebuuza nti ensi kaakati eyolekedde wa? Bannange kino kisaaliza ng’olaba abantu beewaddeyo batyo…………………………”
		(i)	Ayogera ebyo ye ani?                                          (obubonero 02)
		(ii)	Agamba ani?                                                        (obubonero 02)
		(iii)	Musanvu ki omwogezi gw’ayogerako?               (obubonero 02)
		(iv)	Ng’oggyeeko ekyo omwogezi ky’ayogerako, nyonnyola embeera endala esaaliza eragibwa mu muzannyo.												                (obubonero 14)

C.S KALINDA: Pawulo Kirimuttu
Kola nnamba 6(a) oba 6(b)
6.	(a)	Nyonnyola engeri Kalinda gy’atamyamu  abasomi b’olugero lwe  ekyalo Wabinoga                                                            (obubonero 20)

Oba
	(b)	Nyonnyola engeri abantu bano wammanga gye bali ensibuko y’ebizibu Pawulo by’ayolekera.
		(i)	Perusi                                                                   (obubonero 10)
		(ii)	Lukenge                                                               (obubonero 10)

MUKASA G. ROBERT: Tokiiya Ŋŋonge Nto
Kola nnamba 7(a) oba 7(b)
7.	(a)	Ekigendererwa kya Mukasa mu kuwandiika olugero Tokiiya Ŋŋonge Nto kwe kusiga empisa ez’obuntubulamu mu bavubuka. Nyonnyola owe n’ebyokulabirako. (obubonero 20)                                                 
Oba
	(b)	Nyonnyola ekifo ky’abantu bano mu kufuula Tokiiya omuvubuka 	eyeegombesa.
		(i)	Ttendo                                                                  (obubonero 08)
		(ii)	Ttiina                                                                    (obubonero 12

